Nafarroako Parlamentuko Mahaiak, 2016ko irailaren 12an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Dabid Anaut Peña jaunak aurkeztutako galdera, Ederbidea izeneko proiektuari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko irailaren 12an

Lehendakaria: Ainhoa Aznárez Igarza

GALDERAREN TESTUA

Dabid Anaut Peñak, EH Bildu Nafarroa 
parlamentu-taldeko parlamentariak, Legebiltzarreko Erregelamenduak adierazten duen bezala, ondoko galdera idatzia egiten dio Nafarroako Gobernuari:

Berriki Ederbidea izeneko proiektua aurkeztu da, Baiona, lruñea eta Donostia bizikletaz lotuko dituen egitasmoa, hain zuzen ere. Proiektuak 
lnterreg Poctefa Europako programaren laguntza jaso du, eta Nafarroako Gobernua ere tartean da, sustatzaileetako bat baita, beste zenbait erakunde eta entitaterekin batera. 240 kilometroko ibilbidea osatuko du proiektu horrek, eta bide horretan euskararen biziraupenerako eta garapenerako ezinbestekoak eta funtsezkoak diren arnasguneak zeharkatuko ditu, besteak beste. Ibilbideak, ezinbestean, errotulu, panel edo kartel bidezko seinalizazio bat ekarriko du berarekin.

– Finkatuta edo adostuta al daude seinalizazio horretarako hizkuntza irizpideak?

– Zein izanen da euskararen presentzia Ederbidea proiektuko seinalizazioan?

lruñean, 2016ko irailaren 8an

Foru parlamentaria: Dabid Anaut Peña

